
  Врз основа на член  22 став 1 точка 3 од  Законот за локалната самоуправа („Службен весник на РМ“ бр.05/02) и член 25 став 1 точка 11 од Статутот на Општина Богданци („Службен гласник на Општина Богданци“ бр. 04/05), Советот на Општина Богданци на седницата одржана на 26.12.2014 година, донесе

ПРОГРАМА

за активностите на Општина Богданци во областа на

Локалниот економски развој (ЛЕР) во 2015 година

Aктивности
Активностите на Општина Богданци во областа на локалниот економски развој во текот на 2015 година ќе се обидам да ги прилагодам на очекуваната буџетска и институционална поддршка, а истовремено тоа да нема значително негативно влијание во исполнувањето на сите обврски кое одделението го очекуваат во тек на 2015 година.

Градењето на партнерства на локално ниво (соработка со НВО и бизнис сектор) кое беше во претходниот период потенциран како многу значаен дел од севкупниот развој, а за кој сметав дека е на многу ниско ниво, полека, но сметам со сигурност се движи во позитивна насока. Посебно поттикнувањето на соработката со НВО секторот, преку активностите на реализација на проектите од Јавните повици, ми дава за право да се надевам на поголема и поуспесна соработка во 2015 година. Слабостите кои ги нотираме во овој дел, како што е слабиот интерес на НВО здруженијата и нискиот капацитет за раководење на проектен циклус од нивна страна, за нас претставува предизвик кон кој ќе ги насочиме сите наши капацитети за надминување во наредниот период. Што се однесува до соработката со бизнис заедницата, тука работите се движат поспоро. Сметам дека се уште, бизнис секторот нема доволна доверба во локалните институции за да може да се впушти во посериозни парнерства. Со формирање на Економско социјалниот совет и  процесот на сертификација на општината, каде еден дел од заинтересираните компании е активно вклучен во процесот очекувам постепено подобрување на овие состојби.

Би сакал да обрнам внимание на една сериозна закана за вкупниот локален развој во иднина како последица на демографските  трендови во нашата општина,(Населението е основен фактор на развојот на локалните заедници, особено во поглед на бројот населението и неговата структура (возраст, пол, образование, квалификација, итн.) Секако во голема мера движењето на населението во последните дваесет па и повеќе години, е во директна врска со економските и социјални промени, заради која е потребно отварање на сериозна дебата на локално ниво со сите заинтересирани страни со задолжително вклучување на бизнис секторот и образовните институции, за проектирање на можностите за прифаќање на расположливата работна сила, надминување на неусогласеноста помеѓу понудата и побарувачката на пазарот на трудот, понуда на  нови вештини и знаења и слично.
Целиот наш ангажман во 2015 година ќе биде свртен кон следните конкретни активности:
1.
Поддршка на невладините организации и здруженија (граѓанскиот сектор)

1.1
Финансирање на локални микропроекти од различни области;
1.2
Организација на обуки.
2.
Средства за сопствено учество во имплеметација на проекти
2.1
Сопствено учество на Општина Богданци за реализација на меѓународни проекти со посебен акцент за ИПА фондовите;
2.2
Сопствено учество на Општина Богданци реализација на регионални проекти во рамките на Југоисточниот Плански Регион;
2.3
Сопствено учество на Општина Богданци за реализација на проекти по повици на домашни организации и институции.
3.
Други активности
3.1
Учество на стручни обуки, тренинзи, семинари, работилници, конференции;
3.2
Организација на обуки и трибини;
3.3
Поттикнување на партнерства и меѓународна ( и регионална ) соработка;
3.4
Изработка на промотивен материјал;
3.5
Договорни обврски;
3.6
Други оперативни расходи;
3.7     Создавање на услови за вклучување на одделението за ЛЕР во промоција на општина Богданци пред домашните и странските инвеститори-за привлекување инвестиции.  
4.
Среднорочна оценка (ревизија) на постојните и поддршка на процесот за подготовка на нови стратешки документи и програми 
4.1
Ревизија и подготовка на нова Стратегија за развој на општина Богданци;
4.2
Ревизија и подготовка на нова Стратегија за рурален развој на општина Богданци;
4.3
Изработка на Стратегија за развој на туризмот во општина Богданци;
4.4
Изработка на локален акциски план за вработување.

Табеларен приказ на Активностите - акционен план:
	Р.Б
	АКТИВНОСТ
	Начин на реализација на активноста
	Единечен износ 
МКД
	Вкупно МКД

	1
	Поддршка на невладините организации и здруженија (граѓанскиот сектор)
	
	
	

	1.1
	Финансирање на локални микропроекти од различни области
	Јавни повици – три повика
	60.000
	180.000

	1.2
	Организација на обуки 
	Во договор според потребите на НВО организирање на  три обуки
	20.000
	60.000

	
	ВКУПНО 1
	
	
	240.000

	2
	Средства за сопствено учество во имплеметација на проекти
	
	
	

	2.1
	Сопствено учество на Општина Богданци за реализација на меѓународни проекти со посебен акцент за ИПА фондовите
	Во зависност од бројот на повиците и нашиот интерес согласно приоритетите
	Во соглсност со условите на повикот
	900.000

	2.2
	Сопствено учество на Општина Богданци реализација на регионални проекти во рамките на Југоисточниот Плански Регион
	Во зависност од бројот на повиците и нашиот интерес согласно приоритетите
	Во соглсност со условите на повикот
	600.000

	2.3
	Сопствено учество на Општина Богданци за реализација на проекти по повици на домашни организации и институции
	Во зависност од бројот на повиците и нашиот интерес согласно приоритетите
	Во соглсност со условите на повикот
	4.500.000

	
	ВКУПНО 2
	
	
	6.000.000

	3
	Други активности
	
	
	

	3.1
	Учество на стручни обуки, тренинзи, семинари, работилници, конференции
	И понатаму ќе се трудиме со нашите активности да обезбедиме вклучување на вработените во одделението на максимален број на обуки преку вклучување во квотите кои ги финансираат донаторите заради заштеда на буџетски средства
	Паушално 
	60.000

	3.2
	Организација на обуки и трибини
	Појаснување: Целни групи: НВО и бизнис секторот.Обуките односно трибините ќе зависат од потребите на целните групи, и во договор со НВО и бизнис заедницата на заеднички средби ќе утврдиме потреба од видот на обуката. Сакаме одлуката за видот на обуката да ја донесат самите целни групи. На пример можни, а според нас потребни се:Обуки за подигање на капацитети на жени претприемачи; Обуки за подигање на капацитети на НВО – раководење на проектен циклус и слично.
	/
	80.000

	3.3
	Поттикнување на партнерства и меѓународна ( и регионална ) соработка
	Појаснување:
1. Општина Балатонбоглар од Р.Унгарија сериозно ја разгледува можноста за пристапување кон потпишување на Договор за соработка со општина Богданци.

2. Понудивме на Графичката работилница Софија да им организираме меѓународна поставка на нивните дела во Р.Хрватска ( немаме преземено никакви активности до сега оти немаме конечна одлука од нивна страна.

3. Во договор со Општина Калиновац а со цел проширување на соработката, на наша иницијатива, се договоривме пријателски односи да воспостават основните училишта( кај нас од Стојаково) и детските градинки. Основните училишта интензивно ја развиваат соработката и во моментот имаат заедничка Фејсбук група, преку која споделуваат разни искуства. Планираме организирање на средба на децата со взаемни посети на пролет. 


	/
	200.000

	3.4
	Изработка на промотивен материјал
	Појаснување:Надминување на недостатокот од разен промотивен материјал со цел презентација на активностите, можностите и услугите кои општината ги нуди кон различни заинтересирани страни( брошури, флаери, водичи). 
	/
	150.000

	3.5
	Договорни обврски
	/
	/
	0

	3.6
	Други оперативни расходи
	/
	/
	0

	3.7
	Создавање на услови за вклучување на одделението за ЛЕР во Промоција на општина Богданци пред домашните и странските инвеститори - за привлекување инвестиции 
	/
	/
	0

	
	ВКУПНО 3 
	
	
	490.000

	4
	Среднорочна оценка (ревизија) на постојните и поддршка на процесот за подготовка на нови стратешки документи и програми 
	
	
	

	4.1
	Ревизија и подготовка на нова Стратегија за развој на општина Богданци
	Преку вклучување на надворешни консултанти 
	Во зависност од износот добиен на набавката(искуствен износ)
	150.000

	4.2
	Ревизија и подготовка на нова Стратегија за рурален развој на општина Богданци
	Преку вклучување на надворешни консултанти 
	/
	100.000

	4.3
	Изработка на Стратегија за развој на туризмот во општина Богданци
	Преку вклучување на надворешни консултанти 
	/
	50.000

	4.4
	Изработка на локален акциски план за вработување
	Преку вклучување на надворешни консултанти 
	/
	60.000

	
	ВКУПНО 4 
	
	
	360.000

	
	СЕ ВКУПНО
	
	
	7.090.000


Временската рамка за реализација на активностите од оваа програма не е можно да се прецизира бидејќи најголемиот дел од активностите се поврзани со надворешни фактори, а голем дел зависат и од Буџетската кондиција на општината и од други претпоставки . Според тоа динамиката на извршување на активностите ќе се одвива во тек на целата година во зависност од сите услови.
Оваа Програма влегува во сила осмиот ден од денот на објавување во „Службен гласник на Општина Богданци“.

Бр.07-2788/3                                                                                           Претседател

26.12.2014 год.                                                                    на Советот на Општина Богданци

Богданци                                                                                               Блаже Шапов

